
Fazliy Namangoniyning ‘“Majmuai shoiron” tazkirasi antologiya (she’riy
namunalar majmui) xarakterida bo‘lganligi bilan e’tiborga molik. Zero, “Majmuai
shoiron”gacha bitilgan tazkiralarda, asosan, biror bir shaxs haqida muxtasar
ma’lumot berilgani holda, shu shaxsning muayyan bir she’ridan parcha keltirish
bilangina kifoyalangan. Hatto ayrim ma’lumotlarda ana shu parcha ham berilmaydi.
“Majmua”da esa tamoman boshqacha manzara kuzatiladi. Fazliy ijodkorlar haqidagi
ma’lumotlarni she’riy (masnaviy) usulida beradi

Agar shu tariqa shoirlarning darj va fazllari berib borilgani kuzatilsa, har bir
jjodkor haqida Fazliy ularning hayot yo‘liga to‘la muvofiq keluvchi tavsiflarni havola
etganligiga ishonch hosil gilinadi.

Xo‘jandlik shoir Xotif haqida ma’lumot keltilar ekan, uning “ta’bi ravon™ shoir
bo‘lganligi, Amir Umarxonni madh etuvchi shoir sifatida nom chiqargani, uning

so‘zlari nihoyatda shirin va mag‘izli bo‘lgani, mufti va qozilik muhri unga tegishliligi
qayd etiladi:

X§y4andist Xotif zi ta’bi ravon,

Ba sultoni davron shudi madhi xon.

Kalomash zi mustag‘bal va mozist,

Dar on mo‘hr mufti va qozist. [Fazliy. Majmuai shoiron.- O‘zRFAShi, inv.
No9139 toshbosma.11-12]

Kezi kelganda, ta’kidlash joizki, Amiriy rahnamo bo‘lgan va Fazliy darj gilgan
Qo‘qon adabiy mubhiti shoirlarining bir nechtasi gadim Xo‘jand ahlidan bo‘lgan.
Bular Xotif, Zinnat, Koshif, Ravnaq, Mutrib, Ma’yus, Roseh, Nuzxat, Sho‘xilardir.
Adabiyotshunos E. Shodiev o‘zining “Fazliy Namangoniy va Xo‘jand shoirlari”
risolasida zikr etilgan shoirlar va ularning ijodi haqida anchagina ma’lumotlarni
keltiradi va tazkiradan o‘rin olgan she’rlaridan namunalar havola etadi. Chunonchi,
Xotif Xo‘jandiy haqida so‘z yuritar ekan, tazkirada va boshga manbalarda Xotif
Xo‘jandiy haqida berilgan ma’lumotlarni keltirib o‘tadi. Ammo tazkirada Xotifga
tegishli fazllar va darjlar anchagina bo‘lib, bular muqaddima-masnaviyda ham
(yugorida keltirildi), Xotifga tegishli she’r namunalarining har birini keltirishda ham
fazllar berilgan. Aniqrog‘i, birgina Xotif haqida 26 o‘rinda darj va fazl beriladi.
Bulardan ba’zilarini keltiramiz.

1. Xotifning “ustina” radifli she’rini keltirishdan oldin quyidagi fazl berilgan:

Man Xotif fazlidin na deyin suxan,

Erur har she’ri misli durri Yaman.

Xayoli daqiqu barjasta erur,

Ko‘rgil bu g‘azalni nechuk xush bo‘lur.[T.B.385]

2. Keyingi fazlda bu shoirning badiiy salohiyati xususida so‘z boradi: Erur Xotif
ul shoiri dilpisand,

So‘z ayturg‘akim, igtidori baland.

Xayoli aning har na so‘zga raso,

So‘zida aning hech yo‘qtur xato. [T.B.259]

3. Keyingi darj va fazllar Xotif Xo‘jandiyning tojikcha she’rlariga berilgan.
Xotif zullisonayn shoir bo‘lgani ma’lum. Fazliy Namangoniy o‘z tazkirasida Xotif
Xo‘jandiyning “ustina” radifli payrov g‘azalini keltirgan. G‘azal o‘zbekcha bo‘lib
unda shoirning poetik mahorati qirralari namoyon bo‘lgan.G‘azaldagi baytlarda
shoirona topilmalar, tesha tegmagan o‘xshatishlar e’tiborni tortadi:

Belu og‘zu qaddidin umrlardurkim o‘tar,

Hurdadonlar ichra qilu gol bir mo* ustina.

Na Skandar ko‘rdi ko‘zgusinda, na jomida Jam,

Man ko‘ron so‘z jilvasin mir’oti zonu ustina.

Nish uza la’li mayidur, yokim latofat yoriga,

Chin eli manzum edib yoqutu inju ustina. [T.B.389]

Xotifning bu she’rining asosiy mavzusi oshigning ma’shuqaga bo‘lgan cheksiz
muhabbati bayonidir. G‘azal majoziy ishq talqiniga bag‘ishlangan. Shu ishq bayonida
ma’shuqaning eng go‘zal sifatlari lirikk qahramon tilidan vasf etilib, ma’shugani
go‘zallar ichida yakto bo‘lib qolishini ko‘rsatmogda. Shu sababdan mazkur
g‘azaldagi badiiy tasvir vositalari- tamsil, talmeh, o‘xshatish - shoir badiiy niyatini
ro‘yobga chiqarishga to‘la safarbar qilingan.

Keyingi o‘rinlardagi darj va fazllar tojik tilida berilgan. Mazkurlarda ham shoir
Xotifning fazilatlari, badiiy iqtidori, she’riyat sohasidagi alohida xizmatlari tilga
olinadi:

a) Zi ash’ori arbobi fazli hunar,

Buvad she’ri Xotif pasanditar.

Mazmuni: Fazli hunar arboblarining she’ri oraisda Xotif she’rlari yoqimliroq
bo‘ldi.

b) Buvad Xotif az foziloni Xyyand,

Latifi pisandidavu arjumand.

Qasoid ba madhi shahi Komron,

Base gufta on fozili nuktadon... [T.B.169-170]

Mazmuni: Xotif Xo‘jandning fozillaridan biri hisoblanadi. Eng aziz va latif
kishilaridandir. Shohi Komron(Sayyid Umarxon) madhiga qasida bitgan. Nuktadon
fozillardan deb ta’riflaydilar.

v) Nazokat ado Xotifi nekrav,

Ba diqqat zi aqron rabuda garav.

Zaki tab’u donou sohibkamol,

Gulafshon buvad z axbori xayol.

Buvad Xotif az foziloni Xy4and,

Padaraty padar fozilu arqumand.

Azizu mukarram ba shayxu nabi,

Lagab Xotifu nomash Abdulnabi.

Ba arbobi mantiq nishon doda harf,

Amalho dar ovarda dar nahvu sarf.

Ba davronu sultonu sohibqiron,

Ba ilmu ba donish faridi zamon.

Ba fikri daqiqi xayoli raso,

Navishta g‘azalhoi rangin ado. [T.B.180-181]

Mazmuni: Xotif go‘zal va samimiy yozadigan shoirlardan hisoblanadi. Uning
ta’bi dono va sohibkamoldir. Xayolning chopqirliklari tufayli u istifoda etgan so‘zlar
gulafshon bo‘ladi. Xotif Xo‘jand fozillaridan bo‘lib, uning ota-bobolari ham azizlar,
fozillar bo‘lgan. Shayx va habiblar orasida azizu mukarram bo‘lib, uning nomi

Abdulnabi taxallusi Xotifdir. Uning har bir satri yuksak mantigdan nishon beradi.
Uning amallari nahv va sarfdan xabar beradi. Sulton Sohibqiron davru davronida
donishmandlik va ilmda zamonasining yaktosi bo‘ldi. Uning xayolidan to‘kilgan
daqiq va raso fikrlari bilan g‘azallari rangin tus oldi.

g) Xayoliki, Xotif raqgam mekunad,

Ba ummidi lutfu karam mekunad,

71 fazli adab yofta ehtirom,

Ba darbori olir girifta maqom... [T.B..218]

Mazmuni: Xotif she’r bitish xayoliga borar ekan, amir va ahli suxandan lutfi
karamlar umid qiladi. Shuning uchun adab ahli unga ehtirom ko‘rsatadi va oliy
maskanda oliy maqomga sazovor bo‘ladi.

Shunday qilib, xo‘jandlik iqtidorli zullisonayn shoir haqida bunday ijobiy fikrlar
Xotif Xo‘jandiy qalami qudratiga zamondoshlari juda yuksak baho berganini
ko‘rsatib turadi. Xotifning har ikki tilda yaratgan asarlari yetuk va barkamol
bo‘lganini to‘la tasdiqlaydi”.

